
2025-жылдын жыйынтыгы боюнча билим берүү жана илим жаатындагы саясий чараларды аткаруунун резюмеси

2025-жылдын аягына карата ыкчам маалыматтар боюнча, мектепке чейинки билим берүү менен камтуу 2344 бала бакчада 51% же 3-5 жаштагы 320 013 баланы түзгөн, алардын 490 жеке менчик. Бала бакчалардын саны 2024-жылга салыштырмалуу 347 көбөйдү.
Мектептик билим берүү менен камтуу 2394 мектепте (1-класстан 11-класска чейин) 1 536 633 окуучуну түздү, бул 2024-жылга салыштырмалуу 45,8 миң балага жана 17 мектепке көп. 
Башталгыч кесиптик билим берүүнүн деңгээлинде: 93 билим берүү мекемелери. 92 кесиптик лицей жана 1 кесиптик окуу жайы 27,7 миң окуучуну камтыйт, 3631 окутуучу (2024-жылы - 100 КЛ, 29,9 миң окуучу, 3182 окутуучу).
Мектептен тышкаркы билим берүү деңгээлинде: КР Агартуу министрлигинин карамагындагы 76 мамлекеттик кошумча билим берүү уюмдарында окуган балдардын саны 78843 адамды түзөт. 
Мектепке чейинки билим берүү жана эрте өнүктүрүү деңгээлинде:
КР Министрлер Кабинетинин 2025-жылдын 15-майындагы №257 токтому менен "Мектепке чейинки билим берүү жана балдарды кароо" Мамлекеттик билим берүү стандарты бекитилген.
4-5 жаштагы балдар үчүн балдарды өнүктүрүүнүн картасын, МЧББУ педагогдору, ата-энелери жана жетекчилери үчүн методикалык колдонмолорду жана анкеталарды камтыган Эрте өнүктүрүүнү баалоо инструменти иштелип чыкты.
560 жамааттык бала бакча (ЖББ) же 32200 бала камтылган кыска мөөнөттүү бала бакча ачылды.
Дүйнөлүк банктын долбоорлору тарабынан каржыланган кыска мөөнөттүү бала бакчаларды кошо алганда, бардык типтеги жана формадагы бала бакчалардын укуктук статусу КР Министрлер Кабинетинин 2025-жылдын 15-майындагы "КР мектепке чейинки билим берүү уюмдарынын айрым маселелери жөнүндө" №257 токтомуна ылайык бекитилген.
Мектепке чейинки ваучерлерди берүү системасы https://balalyk.edu.gov.kg/accelerator/voucher/ платформасында толугу менен автоматташтырылган. Атайын колдоо программалары аз камсыз болгон үй-бүлөлөргө жана ден соолугунун мүмкүнчүлүктөрү чектелүү балдарга айына 2000 сомдон 4560 сомго чейинки компенсация алууга мүмкүндүк берди. Балдардын ата-энелеринен/мыйзамдуу өкүлдөрүнөн ваучер алуу үчүн жалпысынан 1236 арыз келип түшкөн.
"Балалык" автоматташтырылган маалымат платформасында менчигинин түрүнө карабастан, республикадагы бардык бала бакчалардын бирдиктүү реестри түзүлдү.
КР Министрлер Кабинетинин "КР мектепке чейинки билим берүү мекемелерин ченемдик каржылоо жөнүндө" №743 токтому 2025-жылдын 18-ноябрында кабыл алынган.
570 бала бакчадагы уктоочу жайларды натыйжалуу пайдалануу жана кошумча топторду түзүү үчүн 927 миллион сом бөлүндү, бул 2024-жылга салыштырмалуу 254 миллион сомго көп. 367 типтүү МЧББУ кошумча 518 топ ачылып, 13 447 бала окуйт.
"Мектепке чейинки билим берүүнү өнүктүрүү үчүн жеңилдетилген насыя берүү" долбоорунун алкагында бала бакча имараттарын куруу жана оңдоо үчүн 10% жеңилдетилген насыялар берилди («Айыл Банк» ААК жана «Элдик Банк» ААК).
"Билимдүү муун" платформасында "Жеке ишкерлер тарабынан көрсөтүлүүчү мектепке чейинки билим берүү кызматтары" боюнча киришүү курсу сунушталат. 2025-жылы курска 2541 адам катталып, алардын 1496сы аяктагандыгы тууралуу сертификаттарды алышкан. Бул курс акысыз жана үзгүлтүксүз өткөрүлөт.
5228 бала бакчанын тарбиячылары мектепке чейинки билим берүү боюнча ар кандай квалификацияны жогорулатуу курстарынан өтүштү.
2025-жылы мурда мыйзамсыз менчиктештирилген 25 бала бакча имараттары баштапкы максаты боюнча пайдаланууга кайтарылды.
Мектептик, мектептен тышкаркы билим берүүнүн деңгээлинде:
2024-2028-жылдарга карата “Алтын Казык” билим берүүнү өнүктүрүү программасынын алкагында, КР Министрлер Кабинетинин Иш-аракеттер планына ылайык, 12 жылдык мектептик билим берүү системасын этап-этабы менен ишке ашыруу башталды. Учурда Агартуу министрлиги тарабынан Иш-аракеттер планында белгиленген чаралардын 79% ийгиликтүү ишке ашырылды жана 12 жылдык билим берүүгө өтүүнүн биринчи этабы жүрүп жатат.
КР Министрлер Кабинетинин 2025-жылдын 14-мартындагы №131 токтому менен 12 жылдык форматты камтыган Кыргыз Республикасынын жалпы билим берүүнүн жаңы Мамлекеттик билим берүү стандарты бекитилген.
2025/2026-окуу жылынын башына карата ар бир сабак боюнча (1-6 жана 7-12-класстар үчүн) предметтик стандарттар жана окуу программалары иштелип чыгып, бекитилген.
Жалпысынан 856 548 703 сомго 4 084 870 ОМК басылып чыгарылды. Мындан тышкары, жогоруда айтылган окуу жана методикалык комплекттердин 580 комплекти Брайль шрифти менен 7 320 000 сомго басылып чыгарылууда.
КР Министрлер Кабинетинин 2025-жылдын 3-декабрындагы №1056-т тескемеси менен 2025-жылы окуу китептерин басып чыгарууга бөлүнгөн 744 миллион сомдон тышкары, кошумча 112 миллион сом бөлүндү.
Мындан тышкары, КР Агартуу министрлиги, Россия Федерациясынын Агартуу министрлиги, "Просвещение" ААК жана "Окуу китеби" мамлекеттик мекемесинин ортосундагы Меморандумдун алкагында 1-2, 5 жана 7-класстар үчүн "Орус тили жана окуу", "Орус тили", "Орус адабияты" жана "Орус жана дүйнөлүк адабият" сабактары боюнча окуу-методикалык комплекстер Кыргыз Республикасынын жалпы билим берүү уюмдарында колдонуу үчүн ылайыкташтырылып, экспертизадан өткөрүлүп мектептерге жеткирилген.
Жаңы Мамлекеттик стандарттын, предметтик стандарттардын жана окуу пландарынын негизинде мугалимдердин квалификациясын жогорулатуунун 88 программасы жаңыртылды.
Ар кандай мөөнөттөгү курстар иштелип чыкты: 72 сааттык курстар - 105; 100 сааттык курстар - 5; 144 сааттык курстар - 3; 300 сааттык курстар - 2. Республика боюнча угуучулардын саны жыл сайын өсүп жатат: 2018-жылы 11 139 мугалим, 2019-жылы 12 255 мугалим, 2024-жылы 56 445 мугалим, 2025-жылы 41 081 мугалим окутулган.
Кыргыз Республикасынын жалпы билим берүүнүн Мамлекеттик стандарты бардык окуучулардын билим берүү муктаждыктарынын ар түрдүүлүгүн жана жеке мүмкүнчүлүктөрүн эске алуу менен билим алууга бирдей мүмкүнчүлүктү камсыз кылууга багытталган инклюзивдүү билим берүүнү карайт.
КР Министрлер Кабинетинин 2025-жылдын 19-мартындагы №137 токтому менен үйдө узак мөөнөттүү дарыланып жаткан же стационардык саламаттыкты сактоо жана социалдык камсыздоо мекемелеринде жашаган балдар үчүн жекече билим берүүнү уюштуруу Тартиби бекитилген.
	2025-жылдын 30-майындагы №297 токтому менен Үй-бүлөлүк билим берүү формасында жалпы билим алуу Тартиби бекитилген.
КР Министрлер Кабинетинин 2025-жылдын 17-октябрындагы №680 токтому менен Психологиялык, медициналык жана педагогикалык консультация (ПМПК) жөнүндө жаңы Типтүү жобо бекитилген.
Жалпы билим берүү уюму менен окуучулардын ата-энелеринин (мыйзамдуу өкүлдөрүнүн) ортосундагы эки тараптуу келишим бекитилди.
КР Президентинин 2023-жылдын 14-июнундагы №156 Жарлыгына ылайык, мектепке чейинки жана жалпы билим берүү мекемелеринин мугалимдери үчүн улуттук "Жылдын мыкты мугалими" сынагы өткөрүлдү. Республиканын бардык аймактарынан келген 111 катышуучу 18 номинация боюнча күч сынашты. Жеңүүчү бир бөлмөлүү батирге сертификат алды, ал эми калган номинациялар боюнча биринчи орунду ээлеген 10 мугалим КР Президенттик Фондунан ар бири 500 000 сомдон акчалай сыйлыктарга ээ болушту.
2025-жылдын 1-апрелинен 30-апрелине чейин Кыргыз Республикасы PISA 2025 эл аралык окуучуларды баалоо программасынын алкагында негизги изилдөө жүргүздү. Негизги изилдөөгө 196 жалпы билим берүү уюмунан 6911 окуучу катышты.
	"КР Укук бузуулар жөнүндө Кодексине өзгөртүүлөрдү киргизүү жөнүндө" КР Мыйзамы кабыл алынды, анда төмөнкүлөр үчүн жоопкерчилик белгиленди:
	- билим берүү мекемелериндеги окуучулардын билим алуу укугун, ошондой эле укуктары менен эркиндиктерин бузуу же мыйзамсыз чектөө;
	- балдарды мамлекеттик жана муниципалдык мектепке чейинки жана жалпы билим берүү мекемелерине кабыл алуудан негизсиз баш тартуу;
	- мамлекеттик жана муниципалдык мектепке чейинки жана жалпы билим берүү мекемелеринде акча каражаттарын мыйзамсыз чогултуу жана психологиялык кысым көрсөтүү.
"КР Кылмыш-жаза Кодексине өзгөртүүлөрдү киргизүү жөнүндө" КР Мыйзамы кабыл алынды, ал кызматтык же коомдук милдеттерди аткарган адамдарга карата зомбулук көрсөтүү үчүн жазаларды күчөтөт, мугалимдерди кошо алганда, ар кандай кесиптердин өкүлдөрүнө кол салуу үчүн жазаларды тактайт.
Башталгыч кесиптик билим берүүнүн деңгээлинде:
Азыркы учурда баштапкы кесиптик билим берүү системасында 120 ашык кесиптер боюнча окутуу жүргүзүлүүдө. Мындан тышкары, жеңил жана тамак-аш өнөр жайы, маалыматтык технологиялар, курулуш жана металл иштетүү сыяктуу экономиканын негизги тармактарын камтыган 95 ашык адистиктер боюнча кыска мөөнөттүү курстар өткөрүлөт.
БКББ системасы инклюзивдүү билим берүүнү камсыз кылат, жетим балдардын, ден соолугунун мүмкүнчүлүктөрү чектелүү адамдардын жана аз камсыз болгон балдардын контингентинен жалпы санынын 10% түзөт.
Жыл сайын 15 миңден ашык бүтүрүүчүлөр (10 айлык жана 2 жылдык программалардан) эмгек рыногуна чыгышат — бул квалификациялуу жумушчу күчү. Кесиптик окуу жайларынын бүтүрүүчүлөрүнүн жумушка орношуу көрсөткүчү 67%, ал эми бүтүрүүчүлөр өздөрү жаңы жумуш орундарынын 13% чейин түзөт.
2025-жылдын жыйынтыгы менен 71 кесиптик окуу жайы дуалдык билим берүү программаларын ишке ашырып, 5079 окуучуну камтууда. Өнөктөш уюмдардын (ири ишканалардын) саны болжол менен 170ти түзөт.
Кесиптик окуу жайларынын 93,8% киреше алып келүүчү иш-аракеттер менен алектенет (2025-жылдын алгачкы 11 айында киреше 176,9 миллион сомду түздү, бул 2024-жылга салыштырмалуу 93,7 миллион сомго көп).
Жумушка орношуу көндүмдөрүнө муктаж болгон 10 миңден ашык жумушсуз чоңдор kesip.edu.gov.kg порталында окутулду.
	Көз карандысыз сертификациялоону жүргүзгөн лицейлердин үлүшү кесиптик лицейлердин 92,4% түзөт, алар 8108 бүтүрүүчүнү камтыйт (республикадагы 92 кесиптик лицейдин 86).
Жыл ичинде Валидация борборуна 500 ашык адам кайрылган, алардын 470 көндүмдөрү ийгиликтүү таанылган.
	2025-жылы квалификацияны жогорулатуу курстарын аяктаган инженердик жана окутуучу кызматкерлердин үлүшү 82% түзгөн.
КР Агартуу министрлигинин 2025-жылдын 17-ноябрындагы №1374/1 буйругу менен Башталгыч кесиптик билим берүүнүн сапатына тышкы мониторинг жүргүзүү Концепциясы бекитилген.
10 кесиптик окуу жайынын инфраструктурасы жабдууларды жана оңдоолорду кошо алганда 340 миллион сомго жакшыртылды.
	2025-жылдын 10-июнунда Яньань кесиптик-техникалык колледжи жана Zhongzhi North Zhiyang (КЭР) менен биргеликте 2025-2028-жылдарга карата ишке ашырылган "Циньлин жаңы энергиялык унаалары боюнча Кытай-Кыргызстан устаканасы" эл аралык долбоору башталган.
Кыргыз Республикасынын Президенти С.Н. Жапаров менен "Россиянын Сбербанкы" Ачык акционердик коомунун башкармалыгынын төрагасы Г.О. Грефтин ортосунда Кыргыз Республикасында "Мектеп 21" билим берүү уюмун түзүү боюнча жетишилген макулдашууларды ишке ашыруу максатында, Кыргыз Республикасынын Министрлер Кабинети 2025-жылдын 30-апрелиндеги № 365-т тескемесин кабыл алды.
Кесиптик окуу жайларынын окуучуларына дүйнөлүк аренада өз жөндөмдөрүн көрсөтүү үчүн уникалдуу мүмкүнчүлүк берилди: WorldSkills 2024 - Лион, Франция;  EmiratesSkills 2025 - Абу-Даби, БАЭ; TurkicSkills 2025 - Актау, Казакстан; WorldSkills Asia 2025 - Тайбэй.
Билим берүүнү санариптештирүү дэңгээлинде:
Санариптик билим берүү платформаларынын экосистемасы түзүлдү:
          • “Билим” бирдиктүү кирүү порталы бардык негизги билим берүү кызматтарына мүмкүнчүлүк берет - bilim.gov.kg;
          • “Балалык” мектепке чейинки билим берүүнү башкаруу системасы - balalyk.edu.gov.kg;
          • Билим берүүнүн бардык деңгээлдериндеги - мектепке чейинки, жалпы жана башталгыч кесиптик билим берүүчү мекемелердеги окуучулардын бирдиктүү санариптик реестри. Интеграция "Балалык" автоматташтырылган маалымат системасы жана "Күндөлүк" маалымат базасынын электрондук күндөлүгүнүн негизинде жүргүзүлөт; 
          • Биринчи класска арыз кабыл алуу үчүн "Мектеп" платформасы - 1mektep.edu.gov.kg;
          • "Күндөлүк" мектептик билим берүү процессин башкаруу системасы - kundoluk.edu.gov.kg;
          • "Аттестат" аттестаттарынын жана дипломдорунун реестри - attestat.edu.gov.kg;
          • Мектептердин жана алардын инфраструктурасынын абалын көзөмөлдөө үчүн "Мектеп инфраструктурасы" автоматташтырылган маалымат системасы "Күндөлүк" системасы менен интеграцияланды;
          • "Күндөлүк" автоматташтырылган маалымат системасына интеграцияланган мектептик тамак-аш модулу;
          • Педагогикалык кадрлардын улуттук резерви “Мугалим” маалымат системасы - mugalim.edu.gov.kg;
- Министрлик кызматкерлеринин иш сапарларын көзөмөлдөө үчүн https://mms.edu.gov.kg дарегинде "Иш сапар" модулу иштелип чыкты;
          • STEM сабактары боюнча санариптик билим берүү платформасы – stem.edu.gov.kg; 
          • Окуу китептеринин электрондук версиялары үчүн "Окуу китеби" онлайн платформасы – мектептерде кагаз китептерди жеткирүү убактысына карабастан окуу процессин камсыздайт – kitep.edu.kg.
          • Ден соолугунун мүмкүнчүлүктөрү чектелүү балдар жана мигранттардын балдары үчүн "Тунгуч" онлайн мектеп платформасы ишке кирди – tunguch.kg;
          • "Санариптик диктант" (Акыл Тест) автоматташтырылган маалымат системасы тесттик режимде иштелип чыкты (dictant.edu.gov.kg);
• АСУЛА маалыматтык системанын алкаганыда ишеке ашырылган жеке менчик мектептерди лицензиялоо модулу https://license.edu.gov.kg/ жана "Аккредитациялык агенттиктердин ишин таануу жана мониторинг жүргүзүү" модулу - https://dev8.edu.gov.kg/;
          • Arduino программалоонун ачык платформасын пайдаланууга негизделген окутуу программасы иштелип чыкты жана аны "Алтын Түйүндүн" базасында апробациялоо жүргүзүлдү (окуучуларда программалануучу электрондук түзүлүштөр менен иштөөнүн базалык көндүмдөрүн калыптандыруу, техникалык ой жүгүртүүнү өнүктүрүү, ошондой эле робототехникага жана заманбап технологияларга кызыгууну арттыруу).
          • Мугалимдердин кесиптик деңгээлин жогорулатуу үчүн ustat.edu.gov.kg электрондук окутуу платформасы;
          • Кайра даярдоо жана кесиптик деңгээлин жогорулатуу боюнча "Кесип" билим берүү платформасы - kesip.edu.gov.kg.
‣ Мамлекеттик жана муниципалдык мектептердин 98,6% интернетке туташкан.
Аккредитация жана лицензиялоо дэңгээлинде:
2025-жылы таанылган агенттиктер 14 башталгыч кесиптик билим берүү мекемесинде 51 билим берүү программасын программалык аккредитациядан өткөрүштү.
Ошондой эле, 2025-жылы эки кесиптик лицей жана эки жеке менчик мектеп 5 жылдык мөөнөткө институционалдык аккредитациядан өтүшкөн.
КР Министрлер Кабинетинин 2025-жылдын 17-ноябрындагы "КР Министрлер Кабинетинин лицензиялоо жана уруксат берүү иш-аракеттери чөйрөсүндөгү айрым чечимдерине өзгөртүүлөрдү киргизүү жөнүндө" №741 токтому менен олуттуу өзгөртүүлөр киргизилген. Бул реформалардын алкагында Кыргызстандын билим берүү системасынын тарыхында биринчи жолу электрондук лицензиялоо киргизилген.
Мамлекеттик кызмат көрсөтүүлөрдү бюрократиядан ажыратуу максатында "Лицензиялоо" автоматташтырылган маалыматтык системасы ишке киргизилген (https://license.edu.gov.kg/).
"Лицензиялоо" маалыматтык системасын санариптештирүүнү камсыз кылуу үчүн Юстиция министрлигинин, ИИМдин, Саламаттык сактоо министрлигинин, ӨКМдин, Кадастр кызматынын жана башка мамлекеттик органдардын системалары менен интеграцияланган.
‣ 2025-жылы Билим берүү министрлигине лицензия алуу үчүн 48 арыз түшкөн:
Натыйжада, төмөнкүлөргө лицензия берилген:
- 27 жеке менчик мектеп лицензияланган;
- 10 мектептин лицензиясы жаңыртылган;
- 6 мектепке лицензия берүүдөн баш тартылган;
- 5 кесиптик лицейлерге 10 билим берүү программасы боюнча лицензия берилген.
Билим берүү объектилерин куруу жана инвестицияларды тартуу деңгээлинде:
2025-жылдын аягына чейин республикалык бюджеттин каржылоосу менен 163 билим берүү объектиси бүткөрүлдү, анын ичинде:
• 76 мектеп жана 41 бала бакчанын курулушу;
• 41 мектеп жана 5 бала бакчанын капиталдык оңдоп-түзөө иштери.
‣ Мындан тышкары, 16 мектеп жана 13 бала бакчанын курулушу (жалпысынан 29 объект) ар кандай булактардан (өнүктүрүү фонддору, жергиликтүү бюджеттер, демөөрчүлүк каражаттары ж.б.) каржыланган.
‣ Республика боюнча жалпысынан 192 билим берүү мекемеси курулуп бүтүп, пайдаланууга берилди.
120 мектепке 357 класстык комплект сатып алуу үчүн 57 828 714 сомдук келишим түзүлдү, алар райондук/шаардык билим берүү бөлүмдөрүнүн суроо-талаптарына ылайык жана капиталдык оңдоодон өткөн жана эмеректерге өтө муктаж болгон мектептердин муктаждыктарын эске алуу менен бөлүштүрүлдү.
47 447 340 сомдук келишимге кол коюлду (143 мектепке 724 компьютер сатып алуу үчүн).
220 кластердик мектепке лабораториялык жана МКТ жабдууларын жеткирүү боюнча жеткирүүчүлөр менен келишимдер түзүлдү.
2025-жылдын 22-апрелинде Вашингтондо (АКШ) Кыргыз Республикасы менен Ислам өнүктүрүү банкынын ортосунда “Кыргыз Республикасындагы бардык балдар үчүн инклюзивдүү билим берүү мүмкүнчүлүктөрүнө жетүүнү жана анын сапатын жакшыртуу боюнча биргелешкен “Ислам өнүктүрүү банкы/Ислам тилектештик жана өнүгүү фонду/Билим берүү үчүн глобалдык өнөктөштүк Smart-Ed долбоору” боюнча макулдашууларга кол коюлду жана ал Кыргыз Республикасынын 2025-жылдын 30-июлундагы №170 Мыйзамы менен ратификацияланды.
2025-жылдын 14-октябрында Вашингтондо (АКШ) Кыргыз Республикасы менен Эл аралык өнүктүрүү ассоциациясынын ортосунда 4 360 000 (төрт миллион үч жүз алтымыш миң) АКШ доллары өлчөмүндөгү каржылоо ("Келечек үчүн билим берүү" долбоорун кошумча каржылоо) жөнүндө макулдашууларга жана Кыргыз Республикасы менен Эл аралык өнүктүрүү ассоциациясынын ортосунда 2 000 000 (эки миллион) АКШ доллары өлчөмүндөгү гранттык техникалык жардам ("Келечек үчүн билим берүү" долбоорун кошумча каржылоо) жөнүндө келишим каттарына кол коюлду.
2025-жылдын 26-мартында Бишкек шаарында Кыргыз Республикасы менен Азия өнүктүрүү банкынын ортосундагы "2025-2030-жылдарга көп секторлуу ишмердүүлүктү колдоо фонду" программасын каржылоо келишиминин алкагында каржыланган "Мектепти жана башталгыч кесиптик билим берүүнү трансформациялоо программасын даярдоо долбоору" боюнча субгранттык макулдашууларга кол коюлду.
Каржылоо, бухгалтердик эсеп жана отчеттуулук деңгээлинде:
‣ 2025-жылы билим берүү тармагынын бюджети 75,3 млрд. сомду же ички дүң продукциянын 4,2% түзгөн. 
‣ КР Агартуу министрлигинин бюджетинде 2025-жылга ведомстволук мекемелерди жана уюмдарды каржылоого 61,3 млрд. сом каралган, анын ичинде:
- бюджеттик каражат - 58,0 млрд. сом;
- атайын бюджеттин каражаттары - 2,6 млрд. сом;
- мамлекеттик инвестициялар программаларынын каражаттары - 758,9 млн.сом.
‣ Мындан тышкары, 2025-жылга республикалык бюджетти аткаруу процессинде ведомстволук мекемелерге жана уюмдарга кошумча 2,4 млрд. сом бөлүнгөн, анын ичинде.
‣ Ачык кредиттерди эсепке алуу менен бөлүнгөн бюджеттик каражаттарды өздөштүрүү 98%  же 56,8 млрд.сомго ишке ашырылган.
‣ Республикалык ведомстволук мекемелерди социалдык-корголгон чыгашалар беренелери боюнча каржылоо толугу менен - 100% жүргүзүлгөн.
‣ Төмөнкүлөр даярдалып, кабыл алынды:
• КР Президентинин жана КР Министрлер Кабинетинин тескемелери:
- имаратты капиталдык оңдоо жана эмерек сатып алуу үчүн КР Турукташтыруу фондунан "Сейтек" балдар жана өспүрүмдөр улуттук борборуна каражат бөлүү жөнүндө 2025-ж. 29-ноябрындагы № 284-т;
- жаңы ачылган мектепке чейинки билим берүү уюмдары үчүн кошумча каражат бөлүү жөнүндө 2025-ж. 28-февралындагы № 122-т;
- Мамлекеттик жана муниципалдык жалпы билим берүү уюмдары үчүн окуу китептерин кошумча каржылоо жөнүндө 2025-ж. 3-декабрындагы №1056-т.
Бул тескемелердин кабыл алынышы мектепке чейинки билим берүү мекемелеринин жеткиликтүүлүгүн жогорулатты, мектеп окуучуларынын жаңы муунун окуу китептери менен камсыз кылды жана мектептен тышкаркы уюмдардын материалдык-техникалык базасын жакшыртты.
• КР Министрлер Кабинетинин токтомдору:
- 2025-ж. 18-ноябрындагы №743 "Кыргыз Республикасынын мектепке чейинки билим берүү уюмдарын ченемдик каржылоо жөнүндө";
- 2025-ж. 30-майындагы №293 "КР башталгыч кесиптик билим берүү уюмдарында окуучулардын тамактануусун уюштуруу жөнүндө Жобону бекитүү жөнүндө".
Эл аралык рейтингдердин деңгээлинде:
2025-жылдагы Адам өнүгүү индекси (АӨИ) боюнча (БУУ/ПРООН) Кыргызстан 193 өлкөнүн ичинен 117-орунда турат. Бул адамдын өнүгүүсүнүн жогорку деңгээлине кирет.
2023–2025-жылдарга карата маалыматтарга ылайык, Кыргызстан БУУнун Туруктуу Өнүктүрүү Максаттарын (ТӨМ) ишке ашыруу боюнча дүйнө жүзү боюнча 45-орунда турат (166 өлкөнүн ичинен). Өлкө ТӨМдүн натыйжалуулугу боюнча алдыңкы 50 өлкөнүн катарына кирет жана Борбордук Азия өлкөлөрүнүн арасында алдыңкы орунда турат. Кыргызстан 2030-жылга чейин алдыңкы 30 өлкөнүн катарына кирүү максатында Туруктуу өнүгүү максаттарын улуттук өнүктүрүү программаларына активдүү интеграциялоодо. Жасалма интеллектти ишке ашыруу боюнча Кыргызстан дүйнө жүзү боюнча 147 өлкөнүн ичинен 117-орунда турат. Microsoft компаниясынын жасалма интеллект экономикасы боюнча институтунун отчетуна ылайык, 2025-жылга карата өлкөнүн нейро тармагын кабыл алуу көрсөткүчү 8,2% түзгөн.
КР Улуттук статистика комитетинин маалыматы боюнча, 2025-жылдын аягында КР Агартуу министрлигине болгон коомдук ишеним индекси 48,7% түзгөн, бул 2024-жылдын аягына салыштырмалуу 11,4% жогору.
